
ZD PSBiH usvojio Prijedlog zakona za
pomjeranje roka placanja PDV-a

Zastupni¢ki dom Parlamentarne skupsStine Bosne i
Hercegovine je na sjednici odrzanoj 20. maja 2020. godine
prihvatio inicijativu UdruZenja poslodavaca FBiH za
pomjeranje roka pladanja PDV-a sa 10. na posljednji dan u
mjesecu. Po hithom postupku je usvojen Prijedlog zakona o
dopuni Zakona o porezu na dodanu vrijednost, po

prijedlogu zastupnika Denisa Zvizdic¢a, te usvojen zakljucak
da se ovaj Prijedlog zakona dostavlja Domu naroda PSBiH uz zahtjev da se isti razmatra
po hitnom zakonodavnom postupku.

Prijedlog zakon predvida dodavanje novog ¢lana (Clan 39a.) prema kojem "Vijeée
ministara BiH moze, s ciljem ublazavanja efekata ekonomske krize i drugih poremecaja
u ekonomiji Bosne i Hercegovine, donijeti privremenu odluku o pomjeranju roka za
podnosenje prijave za pladanje PDV-a iz ¢lana 39. stav (2) ovog zakona, do posljednjeg
radnog dana u mjesecu, na period koji ne moze biti duzi od 90 dana. U slucaju potrebe,
Vijece ministara BiH moZe produziti rok iz stava (1) ovog ¢lana na dodatnih 90 dana".

Dom je, takoder, usvojio i zaklju¢ak kojim zaduZzuje Vije¢e ministara BiH da u roku od
90 dana izradi i Zastupnickom domu PSBiH dostavi na raspravu Prijedlog izmjena i
dopuna Zakona o porezu na dodanu vrijednost na nacin da se obaveznicima pla¢anja
PDV-a omogudi podnoSenje mjesecne PDV prijave do kraja mjeseca po isteku poreskog
perioda, odnosno da se postojeci stav (2) ¢lana 39. Zakona o porezu na dodanu
vrijednost izmijeni i glasi: ,Prijavu iz stava 1. ovog ¢lana obaveznik podnosi do kraja
mjeseca po isteku poreskog perioda".

UPFBIiH od delegata Doma naroda Parla-
menta BiH trazi da podrze produzZenje roka
za podnosSenje prijave i placanje PDV-a

UdruZenje poslodavaca FBiH zatrazilo je 27. maja 2020,
godine od delegata Doma naroda Parlamentarne skupstine
BiH da podrie izmjene i dopune Zakona o porezu na
dodanu vrijednost BiH, u smislu produZenja roka za
podnosenje prijave i plaéanje PDV-a, a koje je ranije usvojio
Zastupnicki dom Parlamentarne skupstine BiH. Sjednica

Doma naroda odrzat ¢e se 28. maja 2020. godine.
Radi se o zahtjevu koji je potpisalo vise od 30.000 poslovnih subjekata iz cijele BiH.

»,ProduZenje roka za podnosSenje prijave i plaéanje PDV-a bi u velikoj mjeri olaksalo
poslovanje privrednim subjektima, a ne bi uticalo na procenat naplate PDV-a. Zato
pozivamo delegate Doma naroda da podrie izmjene i dopune Zakona o PDV-u,
usvojene u Zastupnickom domu i tako ispune obaveze preuzete prihvatanjem
Reformske agende kojom je definirano donosSenje zakonskih rjesenja u cilju poboljsanja
poslovnog ambijenta", kazu u UPFBIH.

Iz UPFBiH podsjecaju da bi bila prva mjera donesena na nivou drzave BiH s ciljem
ublazavanja negativnih ekonomskih posljedica pandemije koronavirusa. Pomjeranjem
roka ostvario bi se pozitivan uticaj na likvidnost privrednih subjekata.

Takoder isticu da je postojeéi rok za podnosenje PDV prijave i placanje PDV-a do 10-og
u mjesecu za prethodni mjesec suvise kratak. Podsjecaju da ukoliko porezni obaveznik
ne podnese prijavu u zakonski predvidenom roku osim nov¢ane kazne ima i druge
Stetne posljedice na poslovanje. Pomjeranjem roka plaéanja poslodavci ée lakSe moci

kontrolisati svoj cash-flow.

Iz UPFBiH podsjeéaju delegate Doma naroda da je predloZeno rjeSenje potpuno
uskladeno sa Direktivom Vije¢a Europske unije o zajednickom sistemu poreza na

dodanu vrijednost.

»,Rok za podnosenje poreske prijave za PDV u BiH je najkraéi u Europi. Naj¢esci rok je
20-30 dana, a u nekim zemljama je i duzi. Zanima nas razlog zbog kojega taj rok ni u
jednoj zemlji nije tako kratak kao u BiH?", pitaju se poslodavci.

Osim toga, pomjeranjem roka za placanje PDV-a sa 10. na posljednji dan u mjesecu,
doslo bi do uskladivanja sa odredbom o roku izvrSenja nov€anih obaveza izmedu
preduzetnika u poslovnim transakcijama koji iznosi do 60 dana u oba bh. entiteta. Iz
UPFBiH pitaju zasto bi privredni subjekti trebali biti u podredenom poloZaju u odnosu
na drzavu.

Na kraju, iz UdruZenja poslodavaca FBiH ukazuju da predloZene izmjene i dopune
Zakona o PDV nece imati negativan uticaj na likvidnost budZeta BiH, entiteta i kantona.

——

Dom naroda PSBiH nije podrzZzao dopunu
Zakona o PDV-u

Uprkos nastojanjima UdruZenja poslodavaca FBiH i pozivanju delegata da podrze
izmjene i dopune Zakona o porezu na dodanu vrijednost BiH, u smislu produzenja roka
za podnosenje prijave i pla¢anje PDV-a, delegati Doma narodna PSBiH nisu podrzali
dopunu Zakona o PDV-u.

Ranije je Zastupnic¢ki dom Parlamentarne skupstine BiH usvojio dopune tog zakonskog
rieSenja, koje je predlozio zastpunik Denis Zvizdi¢, a po inicijativi UdruZenja
poslodavaca FBiH.

UdruZenje ¢e nastaviti sa svojim aktivnostima poboljSanja poslovnog ambijeta i kad je u
pitanju Zakon o porezu na dodatnu vrijednost.

Inicijativu UdruZenja mozZete procitati OVDJE.

Analizu moZete procitati OVDJE.

—


file:///C:/Users/Vedrana/Desktop/Inicijativa za donošenje Zakona o izmjeni Zakona o PDV-u.pdf
file:///C:/Users/Vedrana/Desktop/ANALIZA PDV.pdf

UPFBIiH: U FBiH blokirano viSe stotina mil-
iona KM jer Dom naroda FBiH nije imeno-

vao clanove Komisije za vrijednosne papire
FBiH

] Z UdruZenje poslodavaca Federacije Bosne i Hercegovine

ERTIBILNIH MARAE  73htjjeva od nadleZnih institucija hitho imenovanje ¢lanova

Komisije za vrijednosne papire FBiH.

,Zbog nefunkcioniranja Komisije za vrijednosne papire

= | FBiH, u ovome trenutku u FBiH je blokirano vise stotina
miliona KM. U situaciji kada zbog pandemije koronavirusa i katastrofalnih posljedica
koje je ostavila na ekonomiju, privreda FBiH vapi za kapitalom, neodgovornoséu
politi¢ara i nedostatkom politicke volje u FBiH je blokirano vise stotina miliona KM",
kazu u UPFBiH.

Iz UdruZenja poslodavaca BiH podsjeéaju da je Komisija za vrijednosne papire FBiH
najvaznija institucija na finansijskom trzistu Federacije BiH. Posebno isticu da Komisija
veé Sest mjeseci ne obavlja svoju primarnu i zakonom definiranu funkciju, a to je zastita
investitora i nadzor trziSta i ucesnika na trZzistu, te nadzor emisije i prometa
vrijednosnih papira, ¢ime rizikuje nastanak materijalne Stete privredi, bankama,
dionickim drustvima, dioni¢arima i investitorima. U ovome trenutku viSe od stotinu
zahtjeva pravnih subjekata ¢ekaju konaéne odluke koje moze donijeti samo Komisija za
vrijedosne papire FBiH.

,Komisija za vrijednosne papire Federacije BiH ne funkcionira od novembra prosle
godine zbog odlaska jednog od tri ¢lana Upravnog odbora Komisije u penziju. Tokom
proteklih Sest mjeseci iskljucivo iz politickih razloga nije doSlo do imenovanja novog
saziva Komisije. | dok politi¢ari, podjednako iz vlasti i opozicije, zbog dnevnopoliti¢kih
poena i partikularnih interesa odbijaju staviti imenovanja ¢lanova Komisije na dnevni
red Doma naroda Parlamenta Federacije BiH i imenovati njene ¢lanove, kompletna

privreda FBiH trpi Stetu", naglasavaju iz UPFBiH.

Osim sto u ovome trentuku blokira vise stotina miliona KM, neimenovanje ¢lanova
Komisije za vrijednosne papire je i ozbiljna prepreka domadim i stranim investitorima.

UvaZavaju ozbiljnost situacije u kojoj se zbog nefunkcioniranja Komisije nalaze
investitori, dionicka drustva i dionicari u FBiH, a kojima se svakodnevno nanosi
nemjerljiva Steta iz UPFBiH zahtjevaju da se odmah pronade efikasno rjesenje sa ciljem
pune funkcionalnosti rada Komisije za vrijednosne papire FBiH, kako bi ona konacno
pocela rjeSavati nagomilane predmete.

Zastupnicki dom PSBiH prihvatio inicijativu
UPFBIiH za ukidanje obaveze placanja akcize na
denaturirani etil alkohol

Po hitnom postupku na

sjednici Zastupnickog
doma Parlamentarne
skupstine Bosne i

Hercegovine usvojen je
Prijedlog zakona o
dopuni Zakona o
akcizama u Bosni i
Hercegovini, Ciji su
predlagaci zastupnici
Predrag Kojovi¢, Mirjana

Marinkovi¢-Lepi¢, Aida
Barucija i Damir Arnaut, a po inicijativi Udruzenja poslodavaca FBiH koje je traZilo od
nadleZnih institucija ukidanje obaveze plac¢anja akcize na denaturirani etil alkohol.

—

UdruZenje poslodavaca Federacije Bosne i Hercegovine je u inicijativi podsjetilo da je u
vrijeme pandemije Covida-19, kada je povecéana potraznja za sredstvima za dezinfekciju
i CiS¢enje, veoma bitno obezbijediti dovoljne koli¢ine sirovine za proizvodnju tih
sredstava, te da predloZeno ukidanje placanje ovih akciza je i zdravstvena mjera koja ée
doprinijet cjelokupnoj drustvenoj zajednici i pomo¢i u borbi protiv Sirenja zaraze na
podrucju Bosne i Hercegovine.

Ukidanjem plaéanja akciza prosirit ¢e se asortiman proizvoda koji se mogu proizvoditi u

Bosni i Hercegovini, a koji se trenutno uvoze iz drugih zemalja. Nova proizvodnja
znacila bi i otvaranje novih fabrika i proSirenje postojeéih, odnosno otvaranje novih
radnih mjesta, veéu potrosnju i vece punjenje budzZeta, navodi se u inicijativi
Udruzenija.

Prema Zakonu o dopuni Zakona o akcizama u BiH u ¢lanu 1. dodaje se novi stav koji
glasi: "lzuzece se odnosi na tarifne brojeve 2207 (Nedanaturisani etilni alkohol sa
volumenskim sadrzajem alkohola 80% vol i vec¢im; etilni alkohol i ostali alkoholi,
denaturisani, bilo koje jacine), 2207 10 00 00 (Nedanaturisani etilni alkohol sa
volumenskim sadrzajem alkohola 80% vol i veé¢im) i 2207 20 00 00 (Etilni alkohol i ostali
alkoholi, denaturisani, bilo koje ja¢ine=, za koje se ne naplaéuje akziza u 2020. godini".

10 UPFBiH: Hitno donijeti izmjene i dopune
Zakona o radu FBiH i novi set mjera za pomoc¢
privredi nakon Krize

Izvr$ni odbor UdruZenja poslodavaca Federacije Bosne i Hercegovine insistira na

hitnom donoSenju izmjena i dopuna Zakona o radu FBiH, kako bi se kompanijama u
FBiH omogucilo neometano funkcioniranje tokom i nakon trajanja krize izazavane
pandemijom koronavirusa.

Izvrsni odbor UPFBiH je podrzao donosenje izmjena i dopuna Zakona o radu u tekstu
koji je predlozZila Vlada FBiH, a zatraZzeno je da Vlada FBiH u S$to kraéem roku
istovremeno sa izmjenama Zakona o radu u parlamentarnu proceduru uputiti i izmjene
Zakona o vijec¢u zaposlenika FBiH.

Na sjednici je istaknuto da IO UPFBIH nije u potpunosti zadovoljan sa rjeSenjima
Zakona o ublazavanju negativnih ekonosmskih posljedica, ali ona predstavljaju prvi
korak u pomodi privredi. Od Vlade FBiH je zatrazeno da Sto prije pripremi naredni, tredi

set mjera koji bi se odnosio na podrsku u periodu nakon proglasenja prestanka stanja
nesrece izazvane COVID-19. Naglaseno je da je situacija u privredi izuzetno teska i da
bez podrske nadleznih institucija same kompanije i privrednici ne¢e moci saCuvati
radna mjesta i privredu. U vezi sa navedenim IO UPFBiH ¢e ubrzo pripremiti i
nadleznima dostaviti svoj prijedlog treceg seta mjera za ublaZavanje negativnih

posljedica pandemije koronavirusa na privredu.

Clanovi Izvrénog odbora Udruienja poslodavaca FBiH ukazali su na brojne probleme
koji se ticu provedbenih akata kada je u pitanju primjena Zakona o ublaZavanju
negativnih efekata. Neka od otovrenih pitanja koja ostavljaju moguénost za razliCita
tumacenja je uslov da kompanije mogu ostvariti subvencije uz uslov da su isplatile
doprinose za februar ove godine, ali se ne navodi datum do kojega su doprinosi trebali
biti uplaceni. Kako se u zakonu ne spominju doprinosi za mart, niti druge poreske
obaveze otvoreno je pitanje da li ¢e prepreka za ostvarivanje subvencije biti neuplaéeni
porezi i doprinosi za mart, ali i mnoga druga pitanja koja su poslodavci dostavili
UPFBiH. Zaklju¢eno da o svim otvorenim pitanjima provedbe ovog Zakona 10 UPFBiH
zatrazi zvanican stav Porezne uprave FBiH.

—

UdruZenje zatrazilo objasnjenja u vezi
podnosSenja zahtjeva za subvencioniranje
doprinosa

Kako je istaknuto na sjednici lzvrSnog odbora, UdruZzenju poslodavaca u FBiH se obratio
veliki broj ¢lanica vezano za primjenu Zakona o ublazavanju negativnih ekonomskih
posljedica, jer su se pojavile brojne nejasnoce i dileme u vezi sa podnosSenjem zatjeva
za subvencioniranje kao i dokumentacije i obrazaca koji se dostavljaju uz zahtjev.

S tim u vezi, UdruZenje poslodavaca FBiH je Poreznoj upravi FBiH i Ministarstvu
finansija FBiH 13. maja poslalo upite na koje se hitno trazi odgovor, a u cilju ispravnog
postupanja prilikom podnosenja zahtjeva.

Tako se, izmedu ostalog, trazi odgovor na pitanje da li su se doprinosi za februar morali
isplatiti do datuma stupanja na snagu Zakona ili do datuma podnosenja zahtjeva za
aplikaciju subvencije, da li je smetnja za podnosSenje zahtjeva postojanje duga za
placanje doprinosa za mart, do kada treba izmiriti sve obaveze za mart da bi kompanija
mogla aplicirati, na koji nacin ¢e se vrsiti ispata doprinosa za april, te da li je prepreka
za apliciranje onih poslodavaca koji su vec isplatili neto plac¢e i pune doprinose na neto
plade.

—

Porezna uprava FBiH objavila uputstvo o
nacinu podnosenja zahtjeva i potrebnoj
dokumentaciji za subvencioniranje doprinosa

Porezna uprava Federacije BiH shodno Zakonu o ublazavanju negativnih ekonomskih
posljedica (Sluzbene novine FBiH, br. 28/20) sacinila i na web stranici Porezne uprave
Federacije BiH objavila:

. Uputstvo o nacinu podnosenja zahtjeva i potrebnoj dokumentaciji za

subvencioniranje doprinosa,

. Zahtjev za subvencioniranje doprinosa za obavezna osiguranja - Obrazac — ZSD

. Uputstvo za popunjavanje Zahtjeva za subvencioniranje doprinosa za obavezna

osiguranja Obrazac —ZSD

Navedena Uputstva i Zahtjev se nalaze na web stranici Porezne uprave Federacije BiH u
dijelu Obrasci i Zakoni. Obrazac - ZSD je objavljen u PDF formatu koji je editabilan, tako
da se isti mozZe popuniti u elektronskom obliku, odStampati, potpisati i ovjeriti peCatom
obveznika ili se moZe popuniti i ruéno, odstampati i dostaviti nadleznoj poreznoj
ispostavi prema sjediStu podnosioca zahtjeva.

Porezni obveznici imaju pravo na subvencioniranje doprinosa ako ispunavaju sljedeca
dva uslova, i to:

. da su izmirili obaveze za doprinose i porez na dohodak uz isplaéene place
zaklju¢no sa februarom 2020. godine

. da imaju pad ostvarenog prometa 20% i vise u odnosu na ostvareni promet u
istom mjesecu 2019. godine.

Preduslov za uspjeSnu obradu zahtjeva tj. Obrasca — ZSD je da su plaéene obaveze po
osnovu doprinosa i poreza na dohodak zakljuéno sa mjesecom 02/2020. godine i da su
podneseni ispravni mjesecni obrasci MIP-1023, 2001/2001-A ili 2002/2002-A za mjesec
za koji se trazi subvencija.

—


http://upfbih.ba/uimages/v/korona/29.04/834e9-uputstvo_o_nacinu_podnosenja_zsd.pdf
http://upfbih.ba/uimages/v/korona/29.04/834e9-uputstvo_o_nacinu_podnosenja_zsd.pdf
http://upfbih.ba/uimages/v/korona/cfaa3-obrazac_zsd-final_form2.pdf
http://upfbih.ba/uimages/v/korona/Uputstvo_za_ZSD28129.pdf
http://upfbih.ba/uimages/v/korona/Uputstvo_za_ZSD28129.pdf

Porezna uprava je pozvala porezne obveznike koji nisu izvrsili uplatu poreza i doprinosa
na ispla¢ene placée zaklju¢no sa 02/2020 godine, da to ucine prije podnosenja zahtjeva i
tako uz uslov pada prometa od 20 i viSe % ostvare pravo na subvenciju. Porezni
obveznici koji ne izvrse uplatu doprinosa zaklju¢no sa 02/2020. godine nece ostvariti
pravo na subvenciju i ako imaju pad prihoda od 20 i vise %.

Rok za podnosenje zahtjeva za subvencioniranje doprinosa za socijalno osiguranje za
04/2020. godine je 29.05.2020. godine, a za naredne mjesece do desetog u tekuéem za
prethodni mjesec.

Predstavnici UPFBIiH i Porezne uprave FBiH o
olaksavanju komplikovanih procedura za
ostvarivanje prava na subvenciju

Predstavnici Udruzenja poslodavaca FBiH i Porezne uprave FBiH su 27. maja 2020.
godine odrzali sastanak u vezi primjene Zakona o ublaZavanju negativnih ekonomskih
posljedica.

Sastanak se odrZzao na zahtjev UdruZenja, a kako bi razgovarali o olaksavanju
komplikovanih procedura za ostvarivanje prava na subvenciju i nedoumicama u vezi
uputstva o nacinu podnosenja poreznih prijava i zahtjeva za subvencioniranje doprinosa.

Poslodavci su ukazali na brojne probleme koji se ticu provedbenih akata kada je u pitanju
primjena Zakona o ublazavanju negativnih efekata. Neka od otovrenih pitanja koja
ostavljaju moguénost za razlicita tumacenja je i pitanje Sta je sa firmama koje su
registrovane u jednom bh. entitetu, a poslovne jedinice im se nalaze u drugom bh.
entitu, da li kompanije koje zaposljavaju veliki broj radnika podnose zbirnu il
pojedinacne zahtjeve, te Sta je sa novoosnovanim kompanijama, odnosno onima koje su
registrovane poslije 01. maja.

—



UPFBIiH zahtjeva ukidanje samoizolacije po
povratku sa sluzbenih putovanja i stranim
drzavljanima koji zbog posla borave u BiH

UdruZenje poslodavaca FBiH uputilo je Federalnom Stabu
civilne zastite zahtjev za hitnu izmjenu naredbi 12-40-6-148
-144/20 od 24.04.2020. godine, 12-40-6-148-144-1/20 od
29.04.2020. godine i 12-40-6-148-144-2/20 od 08.05.2020.
godine, u smislu ukidanja 14-dnevne samoizolacije.
UdruZenje poslodavaca trazi da su od Naredbe izuzeti

drzavljani BiH koji moraju da idu na sluZzbena putovanja,
odnosno oni koji posjeduju putni nalog, poziv na poslovni sastanak odnosno neki drugi
dokument kojim dokazuje da je bio izvan BiH zbog poslovnih aktivnosti i strani
drzavljani koji u svrhu realizacije poslovnih aktivnosti sa domacdim kompanijama imaju

potrebu da putuju u BiH.

Iz naredbi je neophodno izuzeti i strane drZavljane koji u svrhu realizacije poslovnih
aktivnosti sa domaéim kompanijama imaju potrebu da putuju u BiH. Sve drZave u
regionu su vec preduzele aktivnosti po ovom pitanju.

Prihvacanje prijedloga dovest ¢e do normalnog funkcioniranja kompanija i nastavka
proizvodnih aktivnost, jer su mnoge domace kompanije prisiljene da zaustave svoje
aktivnosti uslijed kvara na proizvodnim pogonima, a koji se mogu popraviti jedino
dolaskom vanjskih servisera. Takoder, oCuvat ¢e se broj radnih mjesta jer brojne
domace kompanije zaposljavaju radnike iz susjednih drzava, medutim trenutno nisu u
moguénosti da organiziraju rad tih radnika u prostorijama kompanije, kao i normalno
funkcioniranja Upravnih i Nadzornih odbora, jer su u vecini kompanija u Upravama
drustva strani drzavljani. Usvajanjem prijedloga bi se omogucio i nastavak rada brojinih
zapocCetih projekata i realizacija ugovora s konzultantima i dobavlja¢ima koji su
trenutno na ¢ekaniju.

—

UPFBIiH poziva bh. vlasti da hitno stvore uvjete
koji ¢e omoguciti sluzbena putovanja ui iz BiH

Iz UdruZenja poslodavaca Federacije Bosne i Hercegovine se od nadleznih institucija u
Bosni i Hercegovini trazi hitno stvaranje uslova za ukidanje samoizolacije u trajanju od
14 dana za sve drzavljane BiH koji moraju i¢i na sluzbena putovanja, a koji posjeduju
putni nalog, poziv na poslovni sastanak ili neki drugi dokument kojim dokazuje da je
bio izvan BiH zbog poslovnih aktivnosti. Inicijativa se odnosi i na strane drzavljane koji u
svrhu realizacije poslovnih aktivnosti sa domac¢im kompanijama imaju potrebu da

doputuju u BiH.

,Fraze poput 'joS se nisu stekli uslovi' koje mozemo Cuti od zvani¢nih predstavnika
vlasti su prazne recenice i jo$S jedan izgovor da ne urade nista. Zahtijevamo da nam
kazu koji su to uslovi koji se trebaju steci i da odmah, hitno pristupe stvaranju tih
uslova", navode iz UdruZenja poslodavaca FBiH.

Iz UPFBiH naglasavaju da su sve drZave regiona vec preduzele aktivnosti u vezi sa
sluzbenim putovanjima. Tako je, naprimjer, Hrvatska donijela Odluku kojom je

——

dozvoljen ulazak strancima koji posjeduju poziv privrednog subjekta u Hrvatsku ili poziv
na poslovni sastanak. Istovjetna je situacija i u Srbiji.

»,Prema tome, ako druge zemlje u kojima su posljedice pandemije koronavirusa daleko
izraZzenije nego u BiH, spremne primiti bh. drZavljane pod jasno definiranim uslovima i
bez karantina, ne vidimo nikakav razlog za lazno dusebriznistvo predstavnika bh. vlasti
kojim ograni¢avaju pravo na poslovna putovanja ni bh. drzavljanima, a ni strancima”,
naglasavaju iz UPFBIH.

Iz UPFBiH podsjecaju da smo u jeku pandemije koronavirusa imali priliku svjedoditi
sluzbenim putovanjima bh. politiCara u inostranstvo, koji nakon povratka u zemlju nisu
postovali propisanu odredbu o obaveznoj samoizolaciji u trajanju od 14 dana.

,Smirivanjem pandemije koronavirusa neophodno je poduzeti sve kako bi se
saCuvala radna mjesta i privredni tokovi u zemlji. Privreda u FBiH je na

—1 koljenima i umjesto da pomognu njen oporavak pravovremenim i efikasnim
odlukama, predstavnici bh. vlasti iz lijenosti, neznanja i ponajprije nehtijenja
se kriju iza besmislenih floskula i jo$ besmislenijih odluka", navode iz UPFiH.

Prihvatanjem prijedloga UdruZenja poslodavaca Federacije BiH omogudit ¢e se
pokretanje privrednih aktivnosti, obnavljanje postoje¢ih ugovora sa inostranim
kompanijama, osiguranje novih ugovora i poslova za kompanije, opstanak kompanija
na inostranom trziStu, kao i osiguranje repromaterijala neophodnih za rad bh.
kompanija. Na taj nacin spasit ée se brojne kompanije i sprijeéiti se masovno
otpustanje radnika, a to ujedno znaci i o€uvanje budzeta i vanbudzZetskih fondova.

Objavljena Odluka o dopunama Odluke o
propisivanju dodatnih uslova za ulazak
stranaca u BiH

VijeCe ministara BiH, na prijedlog Ministarstva sigurnosti BiH je donijelo Odluku o
dopunama Odluke o propisivanju dodatnih uvjeta za ulazak stranaca u Bosnu i
Hercegovinu, ¢ime se poslovnim ljudima omogucava ulazak u BiH. Odlukom se
omogucavaju ulazak i boravak strancu koji u Bosnu i Hercegovinu ulazi zbog poslovnih
obveza, pod uvjetom da posjeduje pozivno pismo pravne osobe iz Bosne i Hercegovine
koja ga angazira u BiH i
potvrdu o negativhom
testu na virus SARS-CoV
-2 ovlastenog
laboratorija, ne stariju
od 48 sati od trenutka
ulaska.

Odluka je donijeta na
inicijativu UdruZenja
poslodavaca FBiH, a u

cilju omogucdavanja
normalnog
funkcioniranja kompanija i nastavka proizvodnih aktivnost, obnavljanje postojecih
ugovora sa inostranim kompanijama, obezbjedivanje novih ugovora i poslova za
kompanije, opstanak kompanija na inostranom trzistu rada, kao i obezbjedivanje
repromaterijala koji je neophodan za rad.

Odluka o dopunama Odluke o propisivanju dodatnih uslova za ulazak stranaca u Bosnu
i Hercegovinu objavljena je u Sluzbenom glasniku BiH broj 29/20 od 23. maja 2020.
godine i moZete je preuzeti OVDJE.

—

UPFBIiH uputilo zahtjev za izmjenu
Pravilnika o izmjeni i dopuni pravilnika o
registriranju vozila

UdruZenje poslodavaca FBiH uputilo je Ministarstvu
prometa i komunikacija BiH zahtjev za izmjenu Pravilnika o
registriranju vozila.

Izmjene Pravilnika koje predlaze UdruZenje imaju za cilj da

se produZi rok vaZenja registracije za vozila koja se ne
koriste u saobrac¢aju do prestanka stanja izazvanog pandemijom korona virusa.

UdruZenje je stava da se vlasnicima
vozila za vrijeme  trajanja
produZetka roka vazenja
registracije treba omoguciti da nisu
obavezni odjaviti vozilo i vratiti
registarske tablice. Prema
prijedlogu registraciju vozila
vlasnici bi bili duzni su obaviti u

roku 30 dana od dana prestanka
stanja  izazvanog pandemijom
koronavirusa (COVID-19). Takoder vlasnicima autobusa i teretnih vozila potrebno je
omoguditi da ponovnu registraciju obave najkasnije do 90 dana od dana prestanka
stanja izazvanog pandemijom koronavirusa (COVID-19).

Poslodavci iz oblasti prometa su u velikoj mjeri izloZzeni problemima i zastoja u
poslovanju zbog korona virusa. Ve¢ od januara mnoge kompanije za prevoz putnika ne
obavljaju svoju djelatnost. Federali Staba civilne zasStite Federacije BiH, polovinom
marta 2020. godine, je izdao naredbe kojima je zabranjeno vrSenja javnog linijskog

—

autobusnog prijevoza putnika. Dakle, u prevoznim kompanijama autobusi se ne
upotrebljavaju ve¢ od marta a imajuci u vidu da je zbog korona virusa oslabila kupovna
mo¢ stanovniStva, strah od putovanja u sredstvima javnog prijevoza zbog zaraze,
smanjena traznja za turistickim uslugama i nakon prestanka stanja nerecée prevoznici ¢e
i dalje biti u problemima.

Izmjene Pravilnika koje predlaze Udruzenje

Objavljen Pravilnik o izmjeni i dopuni
Pravilnika o registriranju vozila

Nakon urgencije Udruzenja poslodavaca FBiH, Ministarstvo komunikacija i prometa BiH
donijelo je Pravilnik o izmjeni i dopuni Pravilnika o registriranju vozila.

UdruZenje poslodavaca FBiH jo$ je u martu poslalo zahtjev Minisarstvu za izmjenu
pomenutog pravilnika, a potom i urgeniciju, kako bi se izmjenama produZio rok vazenja
registracije za vozila koja se ne koriste u saobracaju do prestanka stanja izazvanog
pandemijom korona virusa.

Ministarstvo je zahtjev UdruZenja prosirilo
te je u Pravilnik dodat stav u kojem stoji da
se "za vozila Cija je registracija istekla nakon
16.03.2020. godine, zahtjev za produZenje
registracije vozila mozZe podnijeti najkasnije
90 dana od dana prestanka stanja prirodne
ili druge nesrece na teritoriji BiH, a ukoliko

se zahtjev za produZenje registracije vozila
ne podnese do roka predvidenog ovim ¢lanom, vozilo se sluzbeno odjavljuje iz evidencije
registriranih vozila a vlasnik vozila duzan je vratiti registarske tablice nadleznom organu
u roku od osam dana". U Sluzbenom glasniku BiH 29/20 od 23. maja 2020. godine,
objavljen je Pravilnik o izmjeni i dopuni Pravilnika o registriranju vozila.

—

Upucen zahtjev za privremenu izmjenu uslova
odrzavanja javnog linijskog prijevozu putnika

Pojavom pandemije Covida-19 polovinom marta 2020. izdate su naredbe kojima je

zabranjen rad odredenih privrednih subjekata, obrazovnih institucija kao i drzavnih
organa, kao i kretanja stanovnisStva i vrSenje javnog linijskog autobusnog prijevoza
putnika. Zbog donesenih mjera primjetan je pad privredne aktivnosti u svim oblastima
privredivanja, prestanak rada pojedinih privrednih drustava i drustvenih organizacija,
Sto ce rezultirati smanjenjem broja radnih mjesta, slabljenjem Zivotnog standarda
stanovniStva i smanjenjem putovanja putnika.

Navedena pojava ima karakter ,viSe sile" te u skladu sa ¢lanom 32. stav 2. Zakona o
cestovnom prijevozu FBiH obustava prijevoza odnosno nevrsenje prijevoza u skladu sa
registriranim redom voznje je opravdana. Medutim, prevoznici se ve¢ nalaze u situaciji
izmijenjenih privrednih i trziSnih uslova, odnosno, smanjena je traznja za uslugama
prijevoza putnika zbog oslabljene kupovne moci stanovnistva, straha od putovanja,
smanjenja potrazenje za turistickim uslugama i sl.

—

S tim u vezi, nakon ponovnog zapocinjanja vrSenja prevoza, vjerovatno u trajanju ne
kraéem od Sest mjeseci, na odredenim linijama nede biti ekonomski opravdano vrsiti
prijevoz na svim registriranim polascima, a moguce da neke linija ¢e u cijelosti biti
nerentabilne.

Po prestanku razloga ,vise sile" ¢lan 27. stav 1. Zakon o cestovnom prijevozu predvida
odrzavanje javnog linijskog prijevoza putnika u skladu sa registriranim redom voznje, a
u slucaju krsenja istog predvida sankcije u smislu brisanja polazaka ili cijelog reda
voznje, definisano ¢lanom 33. stav 2 i 3 istog zakona. 1z gore nevedenih razloga, veliki
broj prijevoznika ¢e, ne svojom krivicom i pored Zelje da nastavi raditi kao i prije
epidemije, dodi u situaciju da su mu odredeni polasci ili cijele linije ne rentabilne te da
¢e mu u slucaju neurednog odrzavanja, isti biti brisani, mada bi se, nakon odredenog
perioda, mogla ponovo ukazati potreba za odrzavanjem tih polazaka ili linija.

Stoga, UdruZenje je uputilo Ministarstvu prometa i komunikacija FBiH zahtjev za
privremenu izmjenu uslova odrzavanja javnog linijskog prevoza putnika, odnosno da se
na minilano Sest mjeseci nakon ponovnog uspostavljanja mogucnosti vrSenja prijevoza,
dozvoli stavljanje odredenih polazaka ili cijelih linija u stanje ,mirovanja" tj. da se i taj
period smatra periodom vanrednog slucaja i da se dozvoli nevrsenje prijevoza u skladu
sa registriranim redom voZnje istih, bez prijetnje i bojazni da ce isti biti od strane
nadleznih organa brisani.

Kako postoji zakonski osnov definisan Pravilnikom o nacinu, uvjetima, postupku i
kriterijima utvrdivanja i trajanja privremenog obustavljanja odrzavanja polaska ili reda
voznje usljed vise sile ili vanrednog slucaja u cestovnom prometu Udruzenje predlaze
da se isti primijeni u periodu od prestanka zabrane obavljanja javnog linijskog prijevoza
putnika pa do kraja 2020. godine sa mogucénostu produzena u slucaju da se opca
privredna situacija ne popravi do tada.

Izmijenjen Pravilnik o primjeni zakona o PDV-
u na inicijativu UPFBiH

Upravni odbor Uprave za indirektno oporezivanje BiH usvojio je na sjednici odrzanoj
18.05.2020. godine Prvilnik o izmjenama i dopunama Pravilnika o primjeni zakona o
PDV-u. Izmjene i dopune usvojene su na inicijativu Udruzenja poslodavaca FBiH.

Pravilnikom o izmjenama i dopunama Pravilnika o primjeni Zakona o porezu na dodatu
vrijednost omogucava se povrat PDV stranim poreskim obaveznicima kao i u drugim
europskim zemljama i uklanjaju se ograni¢enja koja trenutno imaju bh. poreski
obaveznici u drzavama koje trenutno primjenjuju nacelo uzajamnosti ili reciprociteta
(Hrvatska, Slovenija, Svajcarska, Italija, Madarska, Turska, Ce$ka i druge).

UPFBiH uputilo urgenciju za otvaranje GP
Izacic

UdruZenje poslodavaca FBiH uputilo je 14. maja Vijeéu ministara BiH, Ministarstvu
vanjskih poslova BiH, Ministarstvu sigurnosti BiH i Ministarstvu prometa i komunikacija
BiH urgenciju za otvaranje grani¢nog prelaza lzacié.

Kako se navodi u dopisu, a prema informacijama sa kojima raspolaze Udruzenje
poslodavaca, zbog neotvaranja grani¢nog prelaza Izaci¢ brojne kompanije u BiH i dalje
se susrecu sa velikim problemima. U dopisu se traZzi hitho reagovanje i obradenje
diplomatsko-konzularnim putem nadleznim instituciama Republike Hrvatske za
otvaranje GP lzaci¢, s ciljem cilju ocuvanja bh. privrede i radnih mjesta, kao i
sprecavanja masovnog otpustenja, jer privrednici zatvaranjem pomenutog prelaza trpe
ogromne Stete koje se mogu mjeriti u milionima KM.

—

UPFBIiH poziva banke da ne povacavaju kamate
privrednim drustvima

UdruZenje poslodavaca FBiH posljednjih dana obavijeSteno je od odredenog broja
Clanica da su im poslovne banke sa kojima saraduju najavile povedanje kamata u
narednom periodu. U UdruZenju poslodavaca FBiH smatraju da je, ukoliko su ove
informacije tacne pa cak i ukoliko je ta opcija navedena u ugovorima koje banke imaju
sa privrednim drustvima, poveéanje kamata sasvim neprimjereno.

»,Najava povecanja
kamata na postojeée
kredite kompanijama je
neprihvatljiva i

nekorektna. U uslovima

kada kompletna svjetska &

2
trpi stravicne posljedice =4
krize izazvane
pandemijom koronavirusa, pokusaj pojedinih banaka da poveéanjem kamata sacuvaju

ionako visoke bankarske profite, u potpunosti zanemarujuci interese klijenata,
smatramo neprihvatljivim", isti¢u iz UdruZenja poslodavaca FBiH.

,0d banaka u narednom periodu ocekujemo da pokazu malo vise drustvene
odgovornosti u smislu ocuvanja radnih mjesta i privrednih subjekata koji su njihovi
najznacajniji klijenti. Takoder o¢ekujemo da u prvom planu poslovanja banaka bude
opsStedrustveni interes, a ne briga za vlastiti profit", naglasavaju iz UPFBiH.

Iz UPFBiH ce pratiti situaciju sa najavljenim povecanjem kamata te ukoliko do toga
dode, bit ¢e zatrazena intervencija nadleznih institucija i o tome ¢e obavijestiti javnost.

—



Inicijativa UPFBiH za donoSenje Programa
mjera za ocuvanje radnih mjesta

UdruZenje poslodavaca FBiH uputilo je Federalnom zavodu

za zaposljavanje inicijativu za donoSenje Programa mjera za
o€uvanje radnih mjesta s ciljem ocuvanja radnih mjesta kod
poslodavaca kojima je zbog pandemije korona virusa
(COVID 19) narusena privredna aktivnost.

Naime, u inicijativi se trazi donoSenje Programa mjera za oCuvanje radnih mjesta koji

podrazumijeva isplatu naknade u visini minimalne place radnicima.

Korisnici Programa bili bi poslodavci registrirani u Federaciji BiH kod kojih je zbog
negativnih ekonomskih posljedica izazvanih korona virusom doslo do pada broja
zaposlenih u periodu od 16.03.2020. godine do 01.05.2020. godine, a Program bi se
odnosio na nezaposlene osobe koje su se zbog otkaza u periodu 16.03.2020. godine do
01.05.2020. godine prijavile na evidenciju kantonalnih sluzbi za zaposljavanje u FBiH i

na osnovu prijave ostvarile pravo na novcanu naknadu.

Program bi zapoceo sa realizacijom od 01.06.2020. godine i primjenjivao bi se do kraja
2020. godine.

Donosenje Programa, koji je predloZio UdruZenje, je u interesu radnika, poslodavaca,
ali i Federalnog zavoda za zapoSljavanje, a rezultirat ¢e vraédanjem otpustenih radnika
na posao, sprecavanjem davanja novih otkaza, o€uvanjem opstanka mnogih kompanija
u FBiH i nastavak nesmetanog obavljanja privrednih aktivnosti. Naime, prema Zakonu o
posredovanju u zaposljavanju i socijalnoj sigurnosti nezaposlenih osoba (,Sluzbene
novine FBiH", broj: 41/01, 22/05, 9/08) nezaposlena osoba ima pravo na novcanu

—

naknadu po prestanku radnog odnosa. Visina novéane naknade je 40% prosje¢ne neto
place u FBiH sto je otprilike oko 400 KM. Obzirom da vec postoji obaveza isplate
novéane naknade, prijedlog UdruZenja je da se nov€ana naknada preusmjeri
poslodavcima koji bi vratili otpustene radnike na posao. Minimalna placa je oko 406

KM, tako da ne postoji znatna razlika izmedu naknade i onoga Sto UdruzZenje predlaze.

Ovim bi se radnici skinuli sa tereta drzave. Radnici po osnovu prijave na evidenciju
sluzbe za zaposljavanje ostvaruju pravo na zdravstveno osiguranje, kartu za prevoz i na
novéanu naknadu. Ukoliko bi se prihvatio prijedlog UdruZzenja radnik bi se ponovo
zaposlio kod poslodavca, a Zavod bi samo jedan odredeni vremenski period
subvencionirao minimalnu placu. Nakon proteka tog perioda, a ujedno i po prestanku
vanrednih okolnosti, poslodavci bi svoje poslovanje vracali u normalne tokove, nastavili
svoje privredne aktivnosti i ponovo stekli uslove za isplatu plaéa i ostalih obaveza
prema radnicima. Dakle, radnici bi ostali kod poslodavaca i ne bi bili na teretu drzave,
odnosno sve doprinose bi upladivao poslodavac. U suprotnom, ostaje pitanje kada bi
osobe koje su dobile otkaze ponovo pronasle posao i koliko bi trajao njihov boravak na
evidenciji sluzbi za zaposljavanje.

——

Predstavnici UPFBIiH i Ministarstva finansija

FBiH o problemima koji su se javili prilikom

podnosenja zahtjeva za subvenciju doprinosa i

prilikom prikupljanja tenderske

dokumentacije

Predsjednik i direktor UdruzZenja
poslodavaca FBiH Adnan
Smailbegovic i Mladen
Pandurevi¢, odrzali su 29. maja
2020. godine sastanak sa
pomocnicima ministarstva
finansija FBiH Mirom Bradarom i
Medinom Dudo, a kako bi
razgovarali o Uputstvo o nacinu
podnosenja zahtjeva i potrebnoj

dokumentaciji za subvencioniranje doprinosa, odnosno o problemima koji su se javili

prilikom podnosenja zahtjeva.

Poslodavci su istakli pitanje utvrdivanje pada prihoda od 20 posto u odnosu na isti

mjesec prethodne godine. Naime, odredeni poslodavci, da bi saCuvali radna mjesta i

odrzali likvidnost, prodavali su imovinu, pa se pad prihoda ne moze iskazati.

Poslodavci su takoder istakli problem ponosenja potvrde o plaéenim porezima prilikom

prikupljanja tenderske dokumentacije, jer pojedini poslodavci nisu platili akontaciju na

porez na dobit kako nije istakao rok obaveze plac¢anja.

UdruZenje poslodavaca FBiH ée se pismeno obratiti Ministarstvu kako bi se ovi, ali i

ostali problemi po pitanju ostvarivanju prava na subvenciju rijesili, zaklju¢eno je na

sastanku.

—

Odrzana sjednica UO Grupacije poslodavaca
SBK pri UPFBiH

Na sjednici Upravnog odbora Grupacije poslodavaca SBK/KSB pri UPFBiH odrzanoj 06.
maja 2020. godine razmatrana je aktuelna situacija u vezi pandemije Covida-19 i uticaja
iste na privredu kantona, te uradena analiza do sada provedenih aktivnosti u vezi
pomenutog problema i odredivanje pravaca buduce djelovanja Grupacije.

Clanovi Upravnog odbora i ostali gosti konstatovali su da su uposlenici u njihovim
kompanijama apsolutni interes, te da nisu raskidali ugovore o radu, veé su im

omogucili koriStenje Citavog godisSnjeg odmora za 2020. godinu, preraspodjelu radnog

vremena, te plate za vrijeme ¢ekanja.

Upravni odbor je konstatovao da
je stanje poslovanja u svim
privrednim subjektima izuzetno
tesko, a narocito u djelatnostima
kojima je zabranjen rad kao Sto
je ugostiteljstvo, turizam, mali
obrti, odredene trgovine,
usluzne djelatnosti itd.
Procjenjuje se da je u

preduze¢ima srednje veli¢ine
(konfekcija, metalska i masinska industrija, drvna industrija i namjestaj, obuda,
gradevina, hemijska industrija, saobracaj, itd.) viSe od 50 posto proizvodnja i promet
smanjeni, a u pojedinim i 80 posto.

Kako jo$ uvijek nije bilo nikakve konkretne podrske poslovnim subjektima i njihovim
uposlenicima, te je prisutna neizvjesnost, kako kod uposlenika tako i poslodavaca,

—

poslodavci od nadleznih drzavnih organa ocekuju podrsku i pomoc¢ za uposlenike u vidu
nadoknade (subvencioniranja) doprinosa za place i obezbjedenja minimalne plaée za
poslovne subjekte kojima je zabranjen rad i one subjekte koji imaju pad poslovne
aktivnosti za 20 i viSe posto.

Poslodavci takoder insistiraju da se odmah oslobode pla¢anja parafiskalnih nameta,
najmanje do kraja tekuce godine, te da se u tom periodu okonca zapoceta aktivnost
kantonalne vlasti i poslodavaca za stvaranje uvjeta i potpuno ukidanje nepotrebnih
parafiskalnih nameta.

Upravi odbor je predlazio da se
po hitnom postupku, a na
osnovu tacnih podataka i ¢
procjene struCnjaka, ublaze
mjere zabrane, a odredene
potpuno ukinu. Ovo se odnosi,
prije svega, na mjere koje ce

omoguciti jednostavniju
prohodnost roba, ljudi,
prekograni¢nog poslovanja,

transportairobaisl.

Clanovi Upravnog odbora su misljenja da je neophodno, zbog izuzetno ozbiljne
situacije, u najkraéem moguéem roku odrzati sastanak na kojem bi prisustvovali
predstavnici kantonalne Vlade, zakonodavne i sudske vlasti, Porezne uprave, Fonda
zdravstvenog osiguranja i Grupacije poslodavaca SBK pri UPFBiH.

Ovi zakljucci dostavljeni su Kriznom Stabu Ministarstva privrede SBK, Ministarstvu
privrede SBK i Vladi SBK.

—

Odrzana sjednica Upravnog oobra Grupacije
poslodavaca ZDK pri UPFBiH

subvencija firmama kojima je zabranjen rad.

Na sjednici Upravnog odbora Grupacije
poslodavaca Zenicko-dobojskog
kantona pri UPFBiH <¢lanovi su
razmatrali upite ¢lanica, poteskoce sa
kojima se susre¢u te primjedbe i
sugestije  poslodavaca vezano za
prevazilazenje  aktnuelne situacije
uzrokovane pandemijom Covida-19.

IzvrSena je i evaluacija preduzetih
mjera iz segmenta privrede s ciljem
saniranja posljedica izazvanih
pandemijom te ¢e Upravni odbor Vladi
ZDK na sjednici Ekonomsko-socijalnog
vijeCa pokrenuti pitanja koja se ticu
broja otpustenih radnika i onih koji su
samoinicijativno napustili posao, kao i

Upravni odbor ¢e, zaklju¢eno je, na ESV-u pokrenuti i nova pitanja, izmedu ostalog

pitanje beskamatnih kredita i jednostavnijih procedura programa poticaja

zaposljavanja osoba koje su na birou.

ESV ZDK: Olaksana isplata subvencije place za
april

Ekonomsko socijalno vije¢e za podrucje Zeni¢ko-dobojskog kantona na sjednici
odrzanoj 06. maja 2020. godine analiziralo je realizaciju interventnih mjera Vlade ZDK
za ublazavanje posljedica pandemije koronavirusa u privredi, sa teziStem na zavrseni
konkurs za dodjelu subvencije dijela place za mart privrednim subjektima kojima je
zabranjen rad naredbama Federalnog Staba civilne zastite i Kriznog Staba FBiH, a na
koji je pristiglo 2.000 prijava fizi¢kih i pravnih lica.

Vel je donesena prva
odluka o odobravanju
sredstava prvoj grupi
aplikanata kojima ce , 7
za mjesec mart biti TR g ~ IEN'6K0'°°“°’S"}"‘A
isplacena subvencija u ' = :
visini 50 posto
minimalne plaée za
mart, a nova u nizu
odluka o odobravanju
subvencije  bit ce
donesena vec u petak.

Planirano je da se
idu¢e sedmice raspise
javni poziv za isplatu punog iznos minimalne plaée za mjesec april.

"Dogovorili smo se da javni poziv za april dodatno modifikujemo na nacin da poslovni
subjekti dobiju odredena grant sredstva za finansiranje place, ali da oni koji su vec
isplatili plac¢u za april to dokazu, a oni koji nisu isplatili plaéu da u roku od osam dana

—

opravdaju sredstva. To ¢e ubrzati proces isplate, a s druge strane ¢emo doci do brzih
rieSenja”, rekao je premijer Mirza Gani¢, dodajuéi da je dogovoreno da se koriStenje
subvencije za april omogudi i auto-Skolama s obzirom da je naknadno, nakon
konsultacija sa FUCZ, utvrdeno da je i njima bio zabranjen rad.

Ministar za privredu Zlatko Jeli¢ potvrdio je da pravna i fizicka lica kojima je odobrena
subvencija za mart neée morati dostavljati novu dokumentaciju za april, nego ce biti
duzni podnijeti samo zahtjev za odobravanje subvencije.

"Uslov za dodjelu subvencije je da subjekti nisu otpustali radnike u periodu od 29.02.
do 30.04. te da su izmirili doprinose zaklju¢no sa 29.02. ove godine. Ostali smo pri
tome da ¢e ministarstvo sluzbenim putem nastaviti provjeravati podatke kod Porezne
uprave i Uprave za indirektno oporezivanje, tako da neéemo finansijski opteretiti
pravna i fizicka lica”, rekao je Jelic.

Socijalni partneri pozitivno su ocijenili dosadasnje interventne mjere Ministarstva za
privredu i Vlade ZDK te istakli vaznost postupanja u skladu sa vazec¢im zakonskim
propisima. ESV ZDK ocekuje od lokalnih zajednica da se uklju¢e u kreiranje programa
podrske privredi, jer je evidentno da su dosadasnje mjere nedovoljne ili ih uopce nisu
poduzimale, tako Sto ¢e pomocdi znatno manjem broju subjekata usluznih djelatnosti,
obrtnika i zanatlija, koji nisu obuhvaceni mjerama visih nivoa vlasti zbog neispunjavanja
definisanih kriterija.

Ministarstvo za privredu je zaduZeno da osmisli novi program podsticaja u skladu s
mogucnostima, a kako bi se pruzila i dodatna podrska privredi u ovom kantonu.

